
ARRUNA NACONOMOSORRTI SAN

PABLO UMO BAMA
GALATAS

1 Arrufii Pablo apdstol fii. Pero champiirrtii
yaciipucu mafiofilincatai, ta ui nofiemarrti Jesu-
cristo, naqui siiboricoti tato eanaqui macoifioca
uiti Tuparri. 2 Arrifii ichepe namanaifia bama
masaruquitaiqui aboma auna supaquionco tanu
aume bama icocoromati Jesus au manu cirri

Galacia. 3 Tari icunusulancanati afio Bae Tu-
parru y arrti Sefior Jesucristo. Taiquiana ur-

ria nabaca. 4 Arrti Jesus itorrimianatiyi tiicafie,
nauqui aconti otopiqui, nauqui puerurru arrim-
iaca nomunantll 0soi. Arrina tiemporri caiima

tarucu nomiinantll ui macrirrtianuca. Pero uiti
Jesus utaesiibuca eanaqui nomiinantl, itopiqui

sane nirrancarrti Tuparri naqui Uyai. > Tapl
taclirusu numagquionco aiibu numanauncu Umoti.
Amén.

Champii quiatarrii manunecatarrii uiche
utaestibu eanaqui nomiinantii

6 Isiitoblica nurria aboi, masaruquitaiqui,
itopiqui chauqui tapifiocota arrtna ma-
nunecatarri  ictutupiti  Tuparrd, naqui

itasuruti afio, atibbu nanaifia nibuenucurrti,
Macumananati aume ausiboriquibo auquiti

Jesucristo. Pero arrafio chauqui tapasutio
quiatarri manunecatarri churriampi, arrina
uiche chupuerurriipi aye aboi esati Tuparri.
7 Ta champl quiatarri manunecatarru icu na

clrrl uiche utaesiibu eanaqui nomunanti. Pero
aboma bama itachemacanama afio, nauqui
apifioco. Uimia campiabo arrina omirriantai
manunecatarri icutiiptiti Jesucristo. & Arrti
anati naqui campiabo uiti arriina manunecatarri
icutlputi Jesucristo, arriina tlsuburapoi ausucart,
tari paurramanati uiti Tuparri. Champu ntimoche
arrtl arrufit o arrti arrti taman angel auqui
napese, tiene que suipiaurrama uiti Tuparru.
9 Chauqui tiisuburapoi tlicafie ausucarui arriina
sane y caiima surapoi tatito: Arrti naqui urapoiti
ausucari. quiatarri manitacarri  cltlUputi
Jesucristo, arriina chisiuquipi tacana arriina
surapoi ausucaru tiicafie, tari paurramanati uiti
Tuparru.

10 Arriina sucanafiii sane champurrtii nauqui
apuclinuma macrirrtianuca isuatafiu, ta nauqui
apucunuti Tuparru isuatafii. Arrtu irrancapi
isamune nauqui apucinuma macrirrtianuca isu-
atanu, chipuerurripi yaserebi umoti Cristo.

Arriina nauquiche aisamunutiyii Pablo apOstol

11 Irranca nauqui atusi nurria aume,
masaruquitaiqui, arriina urria manitacarru,
arrina tusurapoi ausucaru. Chitonempu
Nanitacarrima mariofilincatai. 12° Champirrti
yasutiu punanaquiti fofilinrrld, ni ifiununecacapi
uiti cualquierarri. Ta yasutiu nurria uiti
Jesucristo.

13 Arrafio tamoncoi causane nistboriqui tiicafie,
nauquiche yaca isiu fanunecacarrima bama is-

raelitarri. Tarucu nichiibori imo bama icocoro-
mati Jesus, taquisiriima sobi, nirranca nauqui

ataclruma. 14 Arrlimanu fanunecacarrima bama
israelitarri manrru iyebo sobi plinanaqui bama

isumpafieru, numo yacaiqui taha eana niyesa
genterri. Icocota y rranunecaca ito arriiba
yaclpucurriima bama mafiantibuca alibu tarucu
narucurri ifiemo.

15 Pero numo chiyacaiquipi icu clrri, arrti
Tuparru titacimanauncunutifii ui tarucu nisua

Umoti. 16 Ifiatai manu nanenese tiicafie ensiimunu
uiti Tuparrd, auche aitusiancanatiti Autorrti

isucarufii, wul nirrancarrti nauqui suraboi

arruna flemanauncurratoe nurarrti isucari bama
chicocoromatipi. = Nauquiche pasabo arrina

sane, champurrti yacatii rranquiriu pinanaqui
macrirrtianuca. 17 Ni yacatiipito au Jerusalén
rranquiriu piinanaqui bama primero apostolerru
rroplinanaquifiii. Ta yacatu taha au manu clrru
nurirri Arabia, y auqui taha ise tato besiiro sobi
au manu pueblurrii Damasco. 18 Aliboqui pliriicii
trerrii afioca yacatll au Jerusalén yapasearati
Pedro, atliboqui isuputarati. Anancafiil ichepeti
quince naneneca. 19 Arriibama maquiataca
apostolerru chisufiucaplima au manu tiemporru,
cunauntafatiatai Jacobo, naqui yaruquitorrti
Sefior. 20 Isucariiti nurria Tuparri surapoi
ausucari que arriina nirraconomoso aume
bien fiemanauncurratoe. 21 Auqui manu yerotu
au manio clca Siria y Cilicia. 22 Arriimanuma
masaruquitaiqui au nurirrti Jesds au manu
cirri Judea chisuputarapimafilinqui nurria.

23 Onc01m1anta1 arruiba manitacaca sane: “Arrti
naqui tlcafie tlboriorri oemo, naqui uiche

utaqulsurUCatal, pero calma manunecanati

Umo macrirrtianuca nauqui aicocoromati
Jesucristo, abu tlcafie rranrrtipii nauqui

uifioco numacoconauncu umoti Cristo”. 24 Sane
nauquiche machampiencanama umoti Tuparru

ichopiquifit.
2

Yasuriurumati Pablo bama maquiataca apos-

tolerrii ) 3 )
1 Nauquiche tiibupasao catorce afioca, yacati

tatito au Jerusalén ichepeti Bernabé. Iquiacatito
Tito isiufiti. 2 Yacatu taha itopiqui arrti Tuparri
icUpurutifili. Anancafii au manu reunion
ichepe bama duriatu bama icocoromati Jesus
taha. Surapoi isucarima arrina omirria
manitacarri imo bama chutlipll israelitarrd,
arrina uiche wutaesiibu eanaqui nomiinanti.
Irranca atusi ifilemo arrti urria Umoma, tapu
Umonatai nirratrabacaca. 3 Pero champiirrti
asioma icuatati Tito nauqui asuriutipii nesarrima
sefiarri bama israelitarri, nirirri circuncision,
abu arrti chutiipl israelitarrti. 4 Rrapariquia atibu
bama tUriatu bama icocoromati Jesus, itopiqui
aboma bama namati suifiemo “saruqui”, abu
Napanrrima. Ifianamacl eana bama icocoromati
Jesis anecanatai, nauqui arripiama arrti
cocono uimia nanaifia arriba yacUpucurrima
bama israelitarrii, o champi. Rranrrima
nauqui uicoco nanaifia yaclpucurrima. Pero
arrti Jesus chauqui titaesimunuti ofiti filinana
manio bactipucuca, arriba botorrio tiicafie
uiti Moisés. 5 Sane nauquiche chiisupasutiupii
niriacarrima bama mafiofilinca, tapli mameso

arrina femanauncurratoe manitacarru icutiputi
Jesucristo.

6 Arrlibama Uriatu bama icocoromati Jesus au
Jerusalén champtu piquiataca baclpucuca uimia
iflemo.  Champi nimoche sobi niriacarriima,
itopiqui Umoti Tuparru ichepatai nusaca. 7 Asi
que chauqui titusio Umoma que arrti Tuparri
icUpurutiit rranuneca Umo bama chitipu
israelitarrit tacana yacupucurrti Umoti Pedro
tlcafle nauqui anunecati imo bama israelitarri.
8 Tusiatai yayuracarrti Tuparri dmoti Pedro,
nauqui ane icusiubuti, nauqui anunecati imo
bama israelitarri tacana apostol ti imoma. Isiatai
tusio yayuracarrti Tuparru ifiemo, bacheboti
isustiubu nauqui rranuneca timo bama chitipu

israelitarru. ) ) . _
9 Tonema arriibama Uriatu bama icocoromati
Jesus au Jerusalén: Arrti Jacobo, arrti Pedroy arrti

Juan. Numo tltusio Umoma arruna yacupucurrti
Tuparri ifiemo, itorrimiatama ifiemo nehestima y
umotito Bernabé, na atusi que tilyasuriuruma somu
icumparfierutubuma. Namati suifiemo: “Amecosi
aburaboi nurarrti Tuparri au ba piquiataca na-
cioneca. Tapu arrisomu suburaboira auna isu-
cari bama israelitarri”. 10 Pero flanquitioma so-
mopunanaqui tapi tactirusu supaquionco iyo bama
pobrerri au Jerusalén. Sane nauquiche nantarru
yapacheca niquiubufiii nauqui rrayura iimoma.

Arrti Pablo icuansomoconotiti Pedro
11 Auquimanu isufiucati tatito Pedro, numo

cuati au manu pueblurri Antioquia. Acamanu
icuansomococati, itopiqui tusiatai ifiemo arriina
niplnatenti. 12 Ta basoti aiibu bama chitipu

israelitarri, bama icocoromati Jesus. Auqui
aifianaimia bama madquiataca israelitarri auqui
Jerusalén esaquiti Jacobo. Arrti Pedro caliima
chubasotiquipii atibu bama chiutipu israelitarri.
Ifanatiyli peese plnanaquimia. Birrubuti
Nlnana bama maquiataca, itopiqui churriampu
Umoma arrina basoti ichepe bama chiutiplu
israelitarri. 13 Arriibama maquiataca israelitarri
aboma acamanu isamutema isiatai, hasta arrti
Bernabé isamutenti isiuquimia, mapafiatito.
14 Arriifiti yarrtai arriina churriampii isamutema.
Chisamutempiima isiu arriina femanauncurratoe
manitacarri uiti Tuparrd. Auqui sucanafi

umoti Pedro isucari namanaifia: “Arrucu
Pedro israelitarriicii, pero ta chaviviquiapu

tacana yaviviqui bama israelitarri, abu arricu
israelitarriici. ¢Causanempl aciipu cauma Umo
bama chutiipli israelitarric nauqui avivimia
tacana bama_israelitarrii? 15 Nemanauntu te
israelitarri ofiti auqui matibo usaca icu na ctiirri.
Champtrrtl tacana piquiataca nacioneca, ane
nomiinantii oboi. 16 Pero tusio nurria oemo que
arrti Tuparriu yasuriuruti ofili, arrtii uicococati
Jesucristo, champurrtli ui na uicocota nanaifia
niriacarri uiti Moisés. Sane nauquiche arrofiu
ito sopicococati Jesucristo, nauqui asuriuruti ofit
Tuparru. Itopiqui chupuerurriipii asuriuruti ofii
ui arriina numacoconauncu imo nuriacarrii”.

17 Urrianca te nauqui asuriuruti ofitii Tuparri
auqui nacarrti Cristo. Uirri tusio que ane
nominantl 0soi ito. ¢Pero acasopu basuquiucati
Cristo, nauqui manrri anempu nomunantl
0s0i? No, champt. 18 Uifiocota manu niriacarrii

uiti Moisés, chofioncapiitiiqui Umo, itopiqui
ofioncatll calima Umoti Cristo. Sane nauquiche
ane nuiplnate, arrti ofioncatll tatito calima

Umo nuriacarri. 19 Arrifiu lehebofii nurria
nuriacarri. Tusio ifiemo, ta chipuerurriipu icoco.

Sane nauquiche ifiocota. Yaca tacanarrtu isonca
plinanaqui. Noncatii catima timoti Cristo. Isiiboriquia
umoti Tuparrd. 20 Yaca tacanarrti isonca apu
curusurru ichepeti Cristo. Sane nauquiche catima
isuboriquia aubuti Cristo, anati au niyausasu.
Chistiboriquiaiquipli cunauntafiaiiti, y enterurru
nisuboriqui icu na clrrll icococati naqui Autorrti
Tuparrii. Noncatii timoti, itopiqui isuasiirtica timoti,
y arrti coifioti ichopiquifiti. Uiti urria nisuboriqui.
21Yasutiu arriimanu fiacumanatarrti Tuparri ifiemo.
Arriina niconcorrti Cristo otopiqui, ta nauqui
utaesiibu eanaqui nominanti. Itopiqui arrtu
arrti Tuparriu yasuriuruti ofitit ui arriina arrti
uicocota niriacarrii uiti Moisés, entonces champu
nimochepl aconti Jesus apui curusurru.

3

Ostiboriquia ichepeti Tuparrii itopiqui ofioncatii
Umoti
1Tapl tarucapae nausonsoco, masaruquitaiqui
au Galata. jNacutipli naqui matachemacana aume,
nauqui tapl apicocotaiqui arrina nirranitaca
aume icltlputi Jesus, naqui coifioti apui curusurri!
2 Apaquionsafio, arrti Espiritu Santo cuati tlicafie
au nabausasu itopiqui amoncatii Umoti Jesus,
champtrrtl itopiqui arriina apicocota nuriacarri.

3 Tarucapae nausonsoco. ;Causanempu calima apa-
pensa que puerurru urria nausiboriqui aboiyap-
atoe, abu tucafie ui yayuracarrti Espiritu Santo.
4 ;Taqui Umonatai manu tarucu nautaquisiricu
auqui nacarrti Jesus? No, chiipuerurriipii imonatai.
> Arrti Tuparru ictpurutiti Espiritu Santo aume,
y masamunutito milagrorri abarripecu. Aca-
sopu isamutenti arriina sane ui arriina apicocota
nanaifia nuriacarri? No, champi. Ta ui arrina
amoncoi nurirrti Jesus, y apasuquiucati.

6 Amoncoi niirirrti Abraham, naqui bavivicoti
tlicafie icu na clrri. Arrti oncotitii imoti Tuparri.
Ui arriina sane arrti Tuparri puciinufiati. 7 Sane
nauquiche tiitusio oemo que namanaifia bama on-
comatl Umoti Tuparri, tonema bama tacana ne-
sarrti familiarri Abraham. 8 Auqui fiemonco tusio
icuqui Nicororru que arrti Tuparri yasutiuti imo
bama oncomatii imoti auqui nanaifia nacioneca.
Sane nauquiche tlicafie urapoiti Tuparri isu-

cariti Abraham arriina urria manitacarru sane:
“Auqui naca calima bocurustio nanaifia nacioneca

icu na currl, y nanaifia bama oncomatu ifiemo
tacanacli”. 9 Sane nauquiche curusiioma calima
namanaifia bama icocoromati Tuparri, bama on-
comati Umoti, tacanatito Abraham curusuoti ui
Nacoconauncurrti umoti.

10 Tapti arriibama oncomatii iimo nuriacarrii uiti
Moisés paurramanama uiti Tuparrd, itopiqui ane
corobo sane: “Tiene que paurramanati naqui
chicocotatipii y chisamutentipii nanaifia arriba
baciipucuca, arriiba abe bocorobo icu na librurru

nesa nuriacarri””., 11 Ui arriina sane tusio nur-
ria que champiiti puerurrii icu na currii aye

uiti esati Tuparrd ui arrinampl fiacoconauncurrti

Umo na nuriacarrii. = Nantl sane icu Nicororri:
“Arribama oncomatu Umoti Tuparri atibu nanaifia

nausasurrima, tonema bama urria nacarrima au
narrtarrti Tuparri. Tonema bama siiboricoma
Umo para siemprerri ichepeti. 12 Tapii niiriacarri
champtrrti nanti nauqui ofioncatli Umoti Tu-
parri, ta nantii nauqui uicocorio nanaifia arriiba
bactiipucuca, nauqui aye osoi nosobiriqui ichepeti
Tuparri, (abu champtiti naqui puerurri).

13 Tiene que upaurrama uiti Tuparrd, itopiqui
chuicocoquiopli nanaifia bactipucuca. Pero ar-
rti Cristo chauqui titaesimununuti ofiii piinanaqui
manu mapaurramacarru, itopiqui arrti anancati
paurramanati uitobo, nauquiche anancati tlicafie
apu curusurru. Nanti te sane icu Nicororri: “Pau-
rramanati naqui crabu apu curusurrii”. 14 Sane
nauquiche calima cuati facunustiancacarrti Tu-
parri auqui nacarrti Cristo Jesus Umo bama
chiitiipl israelitarri. Tone arriina nurarrti Tu-
parru tucafie imoti Abraham. Namanaifia bama
oncomatit Umoti Cristo yasuriurumati Espiritu
Santo au nausasurrima.

Niiriacarri y nurarrti Tuparrii oemo
15 Masaruquitaiqui, apaquionsafio iimo arriina
nubacheatai icu na cirri.  Supiarrti anati

taman fofilinrrd masamunuti tratorrii atbuti
quiatarrd. Arrtd ticonomotati nirirrti, chauqui

tivaleo manu tratorri. = Champtti puerurru
campiabo uiti, ni aifionrriquiatipii. 16 Arrti Tuparri
urapoiti tlcafie isucaruti Abraham, rranrrti
aicunusiancanatiti y Umotito maniqui taman
eanaqui nesarrti familiarri fiana. Tone nesarrti

tratorru Tuparri aubuti Abraham. Ane corobo
que arruna facunusllancacarrti Tuparru cuatu fana
Umoti maniqui tamantiatai, champlrrti Umo
bama siurlimanama eanaqui nesarrti familiarru
Abraham. Arrti maniqui taman, tonenti Cristo.

17 Irranca te suraboi ausucarii arriina sane:
Arrti Tuparri masamunuti tucafie tratorru

aubuti Abraham. Arrimanu tratorri_ valeo
nurria, itopiqui tone nurarrti Tuparrt. Purict

ba cuatroc1entos treinta anoca 1t0rr1m1anat1no
manio bactiipucuca, manu nuriacarri uiti Moisés.

Chupuerurrupu acampla manu tratorri aubuti

Abraham ui niiriacarri. Valeatai arriina nurarrti
Tuparrli Gmoti Abraham. 18 Arrtli fiemanauntu

ucuruslica uiti Tuparri ui numacoconauncu
Uumo na corobo nuriacarrli, entonces chauqui
chiivaleoquipii nurarrti Tuparriu Umoti Abraham,
ni oemopito. Pero arrti Tuparrd nanti Gmoti

Abraham sane: “Arriina nifiacunusiiancaca aemo
ta tone nirracumanata aemao, Champu nimoche

atrabaca itobo”.

19 De rrepente aboma bama fanquitio sane:
“¢Isanempito Umoche acheti Tuparru arrina
niriacarri?” Bueno, itorrimiatati nauqui atusi
Umo macrirrtianuca que ane nominanti uimia.
Arrunantriacarrii valeo cheperrtii ifiataiti maniqui
taman eanaqui nesarrti familiarric Abraham,
naqui Cristo, naqui Umoche manu nurarrti
Tuparru ticafie. Arrti Tuparru itorrimianatifio
ariiba baclipucuca imo bama nesarrti angelerru
y uimia pasao uUmoti Moisés, y arrti calma
urapoiti isucari genterri. 20 Pero arrti Tuparru
urapoiti tiicafie arriina flacunucllancacarrti Umoti
Abraham, bestiratai Nanitacarrti Umoti, champuirrtii

anati quiatarri naqui uiche anitane isucaruti
Abraham.

Arriina niiriacarrli aneantai
21 De rrepente anati naqui fanquitioti sane:

“¢ Aensapl chiivaleoiquipll nurarrti Tuparriu auqui
naca na nuriacarri?”  Ifiumuta: No, valeo te.
Arrti anempu nuriacarrit arriina uiche aicofioco
nosuboriqui, auqui Aemanauntupll que arrti Tu-
parru yasuriuruti ofiti ui numacoconauncu fiome
bactipucuca. Pero ta champi nuriacarrii arriina
uiche uicofioco nostiboriqui. 22 Nantii sane icu

Nlcororru “Namanaina macrlrrtlanuca icu na
clrri ane nomunantu uimia”. Pero arrti Tu-
parru yasuriuruti ofill arrtii ofioncatii Umoti Jesu-

cristo. ItOpqull tone nirrantimoti auqulapae, tone

nacurnanatarrt1 oemo.
Tucane champurrtu tusio oemo arriina ma-

nunecatarri icutiptti Jesucristo. Amonco ofiu
iquiana nuriacarrii uiti Moisés, tapi ane taruca-
pae nomunantli 0soi. Pero caiima tiitusio oemo
quiti Umoche ofioncatli allbbu numacoconauncu.
24 Arrlina niriacarrii oemo tiicafie uiti Moisés
es tacana arrone alsadorarriu, bacuirara itacuti
chimia. Pero calima chauqui tifataiti Cristo.
Auqui nacarrti urria nusaca au narrtarrti Tu-
parri, arrtii uicococati. 25 Sane nauquiche catima
chusacaiquipi mecu manu alsadorarri, o sea
iquiana nuriacarrd, itopiqui chauqui tofioncatu
umoti Cristo.

26 Sane nauquiche catima arrti Tuparri yasuri-
uruti afio tacana attorrti, itopiqui apicococati Je-
sucristo. 27 Nanaifia afio abiiriquia au nurirrti
Cristo, arrti anati au nabausasu. Nabaca caima
tacana nacarrti. 28 Ui arriina sane calima arrafio

chepatai nabaca. Champi niimoche arrti israeli-
tarri afio o arrtu griegorru, arrtii mosorri afio
o champu. Chepatai naca mafiofilinca y patca.
Tacana tamantai caima nabaca, itopiqui anati

Cristo au nabausasi.. 29 Ui arriina sane calima
arrafio ito tacana nesarrti familiarri Abraham.
Arrtl Tuparru icunusuancanati aflo tacana arrina

nurarrti tiicafie imoti Abraham.

4

1 Ihata quiatarri machepecatarri aume:
Supiarrti anatipit taman patron ichepe
bama imostorrti, y anatito taman autorrti,

naqui chifiataiquipii niyarusurucurrti. Arrti
maniqui autorrti tacanati imostorrti, itopiqui
chifiataiquipli niyarusurUcurrti. Pero ta,

nenarrirrti maniqui patron tone ito nenarrirrti
maniqui altorrti; torrio flana Umoti nanaifia
Uriacaboti. 2 Pero mientras chimiantiqui aboma
bama bacuirara itacuti y itacu manu enarriboti,
hasta que ifiatai manu nanenese ensimunu
uiti yatutoti Umoti, nauqui atorri uiti nanaifia
manu nenarrirrti iimoti. 3 Sane ito arrofii
tlcafie numo chifiataiquipi nuyarusuricd,
macoconauncatai  umo  yaclpucurrima Yy
Napensacarrima macrirrtianuca icu na currd.

4Pero numo tifiatai manu nanenese ensimunu uiti
Tuparru, icipurutiti atitorrti icu na clirrii. Anatiicu

clrrll auqui taman paurri. Icocotatito nanaifia
niriacarri. 5 Pero cuati nauqui aitaestimunuti ofiii
eanaqui manu niriacarri, nauqui asamunuti ofiti
propoirri tacana attorrti Tuparru.

6 Arrafio calima chauqui tatitorrti Tuparri. Sane
nauquiche arrti Tuparri iclipurutiti Espiritu Santo

au nabausasu. Arrti Espiritu Santo anatito au
nausasurrti Cristo. Uiti naqui Espiritu Santo
calima usucana ofu sane umoti Tuparru: “Arricu
Suiyall”. 7 Arriina nabaca caiima champirrtiiqui
tacana mosorru, ta autorrti Tuparria afio calima.
Torrio ito uiti aume nanaifia nenarrirrti auqui
nacarrti Cristo.

Ane penarrtii uiti Pablo itacu bama icocoromati
Jests

8 Nemanauntu, arrafio tiicafie chapisuputacatipii
Tuparri. Apaserebiquia imo bama chiutipu
tuparrima. 9 Pero calima chauqui tapisuputacati
Tuparri, vy arrti tisuputarati nurria afio.
¢Causanempl callma nauqui apicoco tatito nanaifna
arriba Nanunecacarriima macrirrtianuca icuqui
nantai ciirri? jUmonatai napacoconauncu fiome!
10 Ta arrafio apicocota nurria nanaifia arriiba
yacuipucurrima bama israelitarri. Apifianaunta
arriba naneneca ensimunu uimia, y arriba
panca, pierrtaca y afioca. 11 Ane penarri sobi,
tapu Umonatai arriina nirratrabacaca autacu.

12 Apisamuse tacana arriina niyachticoi. Arrafii
chauqui tifiocoquio nanaifia arriba yaclpucu
bama israelitarri, niyaca caiima tacana arrafio
tlicafie. Pero tapu apapensaca que ane napipunate
sauibufii. 13 Apaquionsafio nurria Gimo arrone
primer niyapaseaca tanu aume. Anancafu
Raunrrococa aubesa, nauquiche surapoi ausucaru
acamanu arrina omirria manitacarru ictitlputi
Jesucristo. 14 Nauquiche tarucu nichaquistirtici
ui manu norrocorri, pero arrafio champurrti
apuncafii, chapifiococapifiii, ni apipenecapufiu.

Sino apasuquiucafiu tacana umoti taman angel
esaquiti Tuparri, o tacana Umoti Jesucristo.
15 ;Cauta naca arrone naupuciinuncu saiibufiii
aucutanu? ¢Causanempi ataclru naupucuinuncu?
Abu rraquioncafii nurria que arrafio tucafie
tarucu naurrianca apayura ifilemo, hasta
aurrianca apitorrimia ifiemo nausito, arrtl
puerurripi. 16 jTapli calima autiiboriquia ifiemo,
itopiqui na surapoi ausucaru arriina iemanauntu!

17 Arriibama churriampii flanunecacarriima
tarucu nirrancarriima nauqui acuasurima
aume, abu churriampi fapensacariima abatubu.
Rranrrima nauqui apifioconoti Cristo, nauqui

amenotdl isiuma. 18 Bien urria arrtii aboma
bama rranrriima nauqui acuama aume. Pero

tari bien urria fapensacarrima abaubu, y tari
isamunenama ito arriiba nomirria, arrtii yaca
iche amopiinanaqui. 19 Masaruquitaiqui, orronene
iflemo autacu. ¢Auchepl fiana apitusiancata que
anati Cristo au nabausasi? 20 Urriampaepi arrti
yacaiqui acamanu auchepe, nauqui rrapari

nurria abaibu. Chitusiopll ifiemo causane sobi
autacu.

Machepecatarrii apti Agary Sara

21 Arrafio canapae aurrianca apicoco nanaifia
nlriacarri uiti Moisés, nauqui asuriuruti afio
Tuparri.  ¢Causanempi chamoncoipli nurria,
nauqui atusi bien aume arrina nanti manu

nuriacarrii? 22 Ta ane corobo sane: Aboma
torrima autorrti Abraham. Arrti maniqui

taman auqui nicumanacatarrti, arrti maniqui
quiatarri auqui niclipostotiatoe. 23 Arrti maniqui
auqui nicumanacatarrti anati icu clrri tacanati

cualquierarrtai. Pero arrti maniqui quiatarru
anati icu clrri auqui propiorri nicupostoti
Abraham, tonenti naqui samamecana uiti
Tuparriu, tacana arrina turapoitical tucafie.
24 Arriiba torri patlica tacana machepecatarri. Ui
cada taman paurrl tusio oemo taman tratorru uiti
Tuparri. Ui manu taman patrrl cumanacarrt,
nirirri Agar, tusio oemo calima que masamunuti
Tuparriu tratorrii esa manu yiriturri nurirri
Sinai, auna cauta torrio nuriacarri Umoti Moisés
y Umo bama israelitarri. Arriima caiima tacana

mosorrima Umo manu niriacarri. 25 Arriina nuiri
manu paurru Agar nanti auqui bestiro “yiriturru

canrri”. Ul arrina sane nurirri maquionca
ofiii imo manu yirituri Sinai au manu cirri
Arabia, arriina cauta torrio tuicafle nuriacarru.
Arriibama israelitarric pohoso au Jerusalén
tonema bama abomainqui isiu manu tratorrd,
nauqui aicocoma. 26 Pero ane ito manu quiatarru
tratorru uiti Tuparri. Arribama siiromatl isiu,
taesliburuma eanaqui manu niriacarrii. Arrofii
te uicocota manu quiatarri tratorri. 27 Itopiqui
nantl sane icu Nicororri:

Tari ~ mupuctinufia ba  palica  champi
niﬁupal'imacarrl'i itopiqui arrti Tuparri
bacheboti fiana ifiupalimacabo stirlimana
plnanaqui ba papatimana.

Tari botosibico ui nifiupuclinuncurrd, itopiqui
chomonquisiopli norroco nifiupatimacarri.

28 Sane nauquiche arrafio masaruquitaiqui,
chauqui tabaca au nesarrti familiarri Abraham,
tacanati maniqui quiatarri attorrti, naqui auqui
propiorru nicuipostoti, nurirrti Isaac. Arrti anati

icu curri, itopiqui arrti Tuparru turapoiti tiicafie
que tiene que acurusuti, arrti tanati icu curru.
29 Arrti maniqui atito Agar tiiboricoti tlicafie imoti
Isaac, itopiqui curusuoti uiti Tuparri. Sane

ito calima arribama israelitarri tiboricoma Uimo
bama icocoromati Jesus, itopiqui yasuriurumati

Espiritu Santo. 30 Icu nicororrii nantii sane
yacUpucurrti Tuparric imoti Abraham: Aipene
manu cumanacarri aesaquici, aipenerrtito
maniqui alrrd, tapu chepesiiro fiana naenarri
Umotito. Aitorrimia nanaifia naenarri iimoti Isaac,
nauqui propiorri ahl auqui nactiposii”. 31 Sane
nauquiche, masaruquitaiqui, arrofiti champuirrtii
tacana natibosi cumanacarri, ta tacana naubosi
manu propoirru nictipostoti Abraham.

S

Tapii apifiocota arrtina urria naustiboriqui

1 Arrti Cristo itaesiimununuti ofilli plnanaqui
niriacarri uiti Moisés, nauqui bien urria nusaca.
Sane nauquiche apifia nurria, tapii mosorru afio
tatito imo manio bacipucuca.

2 Arrifiit Pablo surapoi ausucari arrina
sane: Arrti apasutiu nesarrima sefarri
bama israelitarri, arriina nirirri circuncision,
chiipuerurripii.  ayuratiqui ~ Cristo  aume.

3 Sucanafiiil tatito Umo namanaifia bama
yasutiuma manu circuncision: Arrafio calima

tiene que apicoco nanaifia arriina nuriacarrii uiti
Moisés. 4 Chauqui tapifiococati Cristo. Itopiqui
arrafio aurriancatai aye aboi esati Tuparri
ui arrina apicocota nuriacarri. Ui arrina
sane ensoro amopunanaqui facunuslancacarrti

Cristo aume. > Pero tusiatai oemo que arrti
Tuparri yasuriuruti ofii ui arrina ofioncati
Umoti Jesus. Arrti Espiritu Santo bayuraratito
oemo, nauqui ofioncatli nurria timoti. 6 Uicococati
Jesucristo. Champi niimoche arrti ane 0soi manu
circuncision, o arrti champi. Arrina manrri
cuasuiru Umoti Cristo es, arrtii ofioncati Umoti

albu nanaifia nuyausasi, y arrti ocuasurica
oemoantoe.

7 Aucutanu cofiorrtai napapanauncu, numo
amoncatii Umoti Jesus. ¢Quitipl naqui uiche
apifioco arriina iemanauncurratoe manunecatarru?
8 Abu champtrrti uiti Tuparri, sino que
arrti itasuruti afio nauqui apasuriuruti Cristo.
9 Apaquionsafio que ui chimiantai levadurarri
contoatai ocoro masarru uirri. Sane ito pasabo

arrtit anati taman masamunuti nominanti
eana macrirrtianuca. Rratorrtai mameso
Napensacarruma Uultl. Tone ito arriina abaca

albu: Rratorrtai mameso napapanauncu, arrti
amoncoi arriba chomirriampi manunecataca.
10 Pero fioncatii nurria aume, nauqui ane tamantai
napapensaca, itopiqui arrti Sefior anati auchepe.
Arrti aboma bama asioma aucuata, tiene que
carrticaboma uiti Tuparri, cualquierarrti naqui
isamutenti sane.

11 Aboma bama namati ifiemo que
rranunecacaiqui arriimanu nurirri circuncision,
abu Hfapanturriima. Namati sane, itopiqui
arrufiil chirranunecacaiquipi. Sane nauquiche
tlboricomantai ifiemo. Ichaquistirlicatai uimia. Pero
ta rranunecaca nurirrti Cristo, naqui coifioti apu
curusirru otopiqui. Itopiquiti tiiboricoma ifiemo.

12 Urria ifiemo arrti iyoquiromaci uirrimiantoe,
tapu asioma aucuata.

13 Masaruquitaiqui, arrti Cristo itaestimunuti
aflo plnanaqui manu nuriacarrli, champurrti
nauqui apisamune arriba chomirriampi, ta
nauqui apaserebi aumeampatoe y nauqui acuati
quiatarriaume. 14 Ane arriina taman bactpucurrit

eana nuriacarrd, nanti sane: “Tari cuasuruti
aemo aposapa tacana nacua aemoantoe”. Arrtu

apisamute sane, arrti Tuparri pucinufiati
aucuata. 15 Pero arrtii apahiquia aumeampatoe y
aburatoquiquia aumeampatoe, jamasasai nurria,
tapu autaciiruca aboiyapatoe!

Arrilina nirranttimo na clirrli noctitlipti y arrtina
uiche urria nostiboriqui

16 Sucanafii aume sane: Amonsapesio
nurria nurarrti Espiritu Santo, auqui caima
chapisamutepi isiu naurrianca iyo arriba
chomirriampu. 17 Arriina clrri nocutipl
rranrri aisamune arriiba chomirriampi. Pero
uiti Espiritu Santo caima urrianca uisamune
arruiba nomirria. Asi que abe torru nurrianca,
y tonehio arriiba pahiyo flomemapatoe. Arrina
nomirria churriampt Umo arrtina nominantd,
y arrina nomunanti churriampi Umo arrina
nomirria. Chichebopi uisamune arriina urria ui
nurrianca fioma ba chomirriampii. 18 Pero arrtii
apacoconaunca Umoti Espiritu Santo, champiuiqui
nimoche apacoconaun Umo nuriacarrl, itopiqui
tapisamute arriiba omirria uiti.

19 Pero chanecanapatai arriina nusaca arrti
uisamute isiu nurrainca fioma ba chomirri-

ampatai: Baviviquia tacana numuquianca
Oecatii yusiu palca y uisamute arrina
chomirriampii isiu nurrianca. 20 Manaunca
umo bama masantuca. Batrabaca atibu nuipiaca
uiti choborese. Chiisamianapii oemo niyachticoiti
quiatarru. Usuratoquiquiatai oemoantoe.
Pesabatai oemo arriina urria Hapanauncurrti
quiatarru. Otuboriquiatai. Urrianca ane aruqui
nanaiflantai oemo. Chichepepii numapensaca.
21 Urriancatai Umo nenarrirrti quiatarru.
Batabaiquia. @ Tarucu nurrianca Umo pierrta,
nauqui uba y oyorisiba. Tacana arruna ito
tlsurapoi ausucaru tlicafie. Arrti naqui isamutenti
arriba nomiunantl, chlpuerurriipii aye uiti esati
Tuparry, auna cauta ane nuriacarrti.

22 Pero uiti Espiritu Santo caiima uisamute

arruna sane: Ucuasuruca oemoantoe. Tarucu
nupucununcu uiti Tuparru Urriantai nusaca

albuti y aiibu bama ostiborisapa. Masamunaunca
albuti quiatarri. Manitaca urria aubuti. Tarucu

numacumanauncu oemoantao. Uicocota
isiu arriina nusura. 23 Chottimoninauncapd.

Ucusliuca nurria, nauqui tapi uisamute arriba
chomirriampi.  Arrti sane numapanauncu,
chiitomplicanapll 0s0i  manu Nnuriacarru.
24 Arriibama icocoromati Cristo chauqui
tiflocotama nanaifia arriiba chomirriampu
nirrantimoma  tacanarrtii  timocoifio  apu
curusurru.

25 Chauqui titorrio oemo uiti Espiritu Santo
osuiboriquibo nuevurri tato. Tari uisamunena ito
calma isiu nirrancarrti, enterurri nosuboriqui.
26 Sane nauquiche tapli vanorru ofiliantai, tapl

matiimoniancaca Umoti quiatarri, tapli pesabatai
oemo nenarrirrti o fiapanauncurrti.

6

Apayura aumeampatoe

1 Masaruquitaiqui, arrtii anati abarriipecu
naqui anati au nominantl, apayura umoti,
nauqui acofioco tato nisuboriquirrti. ~ Apapari
nurria Umoti alibu nanaifia naubuenucu, itopiqui
arrafio anati Espiritu Santo au nabausasi. Pero
amasasainurria, tapu cuatito macocotorrui aume.
2 Arrti apayuraca aumeampatoe, tltone arriina
napacoconauncu iimo yacUpucurrti Cristo. 3 Arrti
anati naqui rranrri ane manrri Aapanauncurrti
amopunanaqui, abu champt, encafiaoti iimotiatoe.
4 Cadati taman abarrlpecu, tari arrtaiti nurria
arruna yachtcoboiboti, arrtii urria o churriampu.
Arrtd urria, tari puclnufiati nurria. Pero tapu
ichepecatati yachuicoiti quiatarri. > Itopiqui
nanaifia ofill naneneca cuantio utaquisiricubo,
cuantio ifiemo, cuantio ito imoti quiatarrﬁ

6 Tari arriibbama ununecanama iimo nurarrti Tu-
parri tari yayurarama timo bama maestro aiibu

arruna ane uimia.

7Tapli mameso napapensaca, masaruquitaiqui,
itopiqui arrti Tuparri chucupiuratabotipi.
Torrio oemo wuiti isiu arrina uisamute.
Tacanarrti manca cuUtu noseorri, nosoerru
tatito ubatiro. 8 Arrti naqui isamutenti isiu
arriba chomirriampi fapensacarrti, cuatil fiana
carrticurric Umoti. Pero arrti naqui isamute
isiu nirrancarrti Espiritu Santo, tonenti naqui
chutactirusupli fana nisuboriquirrti au napese.

9 Tapu taclrusu arriina urria nupachiicoi, itopiqui
tlsaimia nitiempo arriina auche fiana torrio oemo
uiti Tuparrii arriina nucua uiti, arrti uifiata
nurria. 10 Sane nauquiche tari uisamunena
arrina nurria imo namanaifla macrirrtianuca,

tacana arriina numacumananauncucu iimo bama
usaruquitaiqui au nirirrti Jesus.

Nitactiru Rlaconomosorrti Pablo

11 Amasasai nurria nifiusunaun ba letrarri,
arriuba bocorobo sobiatoe ui nifie.

12 Aboma bama rranrriic nauqui apasuriu
nesarrima seflarrli  circuncision,  itopiqui
rranrrima  nauqui  urria  nisuboriquirrimia
aiibu genterru icu na curri. Chirranrripiima
ataquisuriima itopiqui na manitacarri ictitliputi
Jesucristo, naqui coifioti apii curustirrii. 13 Arriima
ane uimia manu seflarrii circuncision, pero
ta chicocotapiima nanaifia nuriacarr. Pero
asioma aucuata nauqui circuncidabo afio,
nauqui apisamunafio tacana israelitarri. Tone
arriina uiche puciinufiama. 14 Pero arrufiu
ipuciinuncatai uiti Jesucristo, naqui coifioti apu
curusurrd. Ul arrinaniconcorrti coifio ito nanaifia
arriina nirranca Umo arriina ane icu na currl.
Champliqui niyucuarriqui ifiemo. 15 Champi
nimoche arrti ane manu circuncision sobi,
0 champi. Pero arriina manrri valeo, arrti
cofiocono tato nisiiboriqui uiti Cristo. 16 Arriibama
yasutiuma arriina nirranunecaca y isamutema
isiu, tonema bama fiemanauncurratoe nesarrti
genterri Tuparri. Taiquiana urria nacarriima,
tari puctirusuti Tuparri itacuma.

17 Auquina caiima tapii aboma bama asioma
isuatafiii, itopiqui tusio nurria isUtlipUnu
Nopiconoslio arriba noburiturri ifiemo itopiqui
arruna niyaserebiqui imoti Cristo.

18 Masaruquitaiqui, tari icunusiiancanati afio
Sefior Jesucristo. Amén,

